
HARAKATLI O‘YINLARNI TASHKIL QILISH VA O‘TKAZISH

Qo ‘gon davlat pedagogika instituti

Anotatsiya: Ushbu maqolada harakatli o‘yinlarni tashkil gilish va maktab va
maktabgacha yoshdagi bolalar uchun sport o‘yinlarini o‘tkazish to‘g‘risida fikr
yuritilgan.

Kalit so‘zlar: Haratkatli o‘yinlar, jismoniy tarbiya, sport o‘yinlari,
sog‘lomlashtirish

Tarbiyachining o‘yin jarayoniga rahbarlik qilishi metodikasini egallagan bo‘lishi
o‘yinlarni muvaffaqiyatli o‘tkazishning asosiy sharti hisoblanadi. Harakatli o‘yinlarni
tanlash va rejalashtirish dasturga muvofiq amalga oshiriladi. Bunga har bir yosh
gruhning ish sharoiti hisobga olinadi, chunonchi bolalarni jismoniy va aqgliy
rivojlanishining umumiy darajasi harakat ko‘nikmalarining rivojlanishi, har bir bola
sog‘lig‘ining ahvoli, o°ziga xos xususiyatlar, yil fasli, kun tartibi, uyini o‘tkazish o‘rni,
shuningdek bolalar gizigishlarini o‘ziga xos xususiyatlari. Harakatli o‘yinlar dastur
talablariga muvofiq asta-sekin murakkablashtirib boriladi, bolalar ongini o‘sishi, ular
to‘plagan harakat tajribasini, maktabga tayyorlash zaruriyatini hisobga olgan holda
o‘zgartirib turiladi.

Kichik guruhda mazmuni va qoidasiga ko‘ra sodda bo‘lgan mazmunli va
mazmunsiz harakatli o‘yinlar tashkil etiladi. Bu o‘yinlarda barcha bolalar bir xil rol
yoki harakat topshirig‘ini tarbiyachining bevosita ishtirokida (barcha bolalar —
qushchalar, tarbiyachi — ona qush bo‘ladi...) bajaradilar.

3 yoshli bolalar asta-sekin yakka holda rollarni bajarishga o‘rgatib boriladi
(barcha bolalar qushlar, bitta yoki ikkita bola avtomobil bo‘ladi).O‘rta guruhda eng
oddiy musobaqga usulidagi o‘yinlarni yakka tarzda ham, jamoa tarzda ham o‘tkazish
mumkin. Katta guruhda bolalar uchun harakatli o‘yinlar o‘z mazmuni, qoidalari,
rollarning miqdori, topshirishni jamoa musobaqasiga joriy etishga ko‘ra
murakkablashtiriladi.

Maktabga tayyorlov guruhi bolalari birmuncha murakkab harakatli o‘yinlar,
shuningdek jamoa musobaqalaridan iborat jamoa o‘yinlarni, o‘yin estafetasi, sport
o‘yinlarini o‘ynaydilar. Bularning hammasi chaqqonlik, tezkorlik, chidamlilikni
rivojlanishi, harakat ko‘nikmalrining takomillashuviga, axloqiy-irodaviy sifatlarni
tarbiyalashga yordam beradi. Bolalarni yangi o‘yin bilan tanishtirish.Uning mazmuni
va qoidalarini tushuntirishi tarbiyachidan puxta tayyorgarligini talab etadi. Ayrim

o‘yinlarning mazmuni oldindan bo‘ladigan suhbatlar asosida bolalarni bilimlarini
oydinlashtirish mumkin. Ularning tasavvurlari aniqlashadi, o‘yin obrazlarga nisbatan
munosabat tarkib topadi, asosiy xayol o‘sadi. O‘yinlarni tushuntirish ularning turlariga
ko‘ra har-xil o‘tishi mumkin, biroq bu tadbir doimo emotsional jihatdan qizig‘arli,
bolalarni quvnoq o‘yin faoliyatiga tayyorlaydigan, o‘yinni tezroq boshlash istagina
tug‘diradigan va o‘yin topshiriqlarini ishtiyoq bilan bajarishga undaydigan bo‘lishi
kerak.

Mazmunsiz o‘yinni tushuntirish qisqa, aniq va ifodali ohangda bo‘lishi lozim.
Tarbiyachi o‘yin harakat izchilligini tushuntiradi, bolalar va o‘yin atributlarining
joylashish o‘rni (kichik va o‘rta guruhda buyumlarni mo‘ljallab, katta guruhlarda esa
mo‘ljalga olmay ko‘rsatadi) fazo iborasidan foydalangan holda ko‘rsatadi va qoidalarni
aniqlashtiradi. Shundan so‘ng tarbiyachi bolalarga bir necha savollar beradi. O‘yinni
qoidasi bolalarga tushunarli bo‘lsagina o‘yin quvnoqlik va uyushqoqlik bilan bilan
o‘tadi. Musobaqa elementlari mavjud o‘yinlarni o‘tkazishda tarbiyachi o‘yinni
tushuntirayotib qoidalarni, o‘yin usullarini, musobaqa shartlarini aniqlashtiradi,
bolalarni topshiriglarni yaxshi bajarishga harakat gilishlar va yaxshi uddalashga
ishonch bildirgan holda rag‘batlantiradi. Tarbiyachi bolalarning jismoniy komoloti va
yakka o‘ziga xos Xususiyatlarini hisobga olgan holda musobagalashayotgan kuchlari
teng guruhlar — komandalarni birlashtiradi; o‘ziga ishonchsiz, tortinchoq bolalarni
faollashtirish maqsadida ularni jasur, faol bolalar bilan qo‘shib qo‘yadi. Ba’zan o‘yinga
sport ko‘rinishini berish uchun komanda sardorlari, hakam va uning yordamchilarini
saylash mumkin.Harakatli o‘yinlar muhim ahamiyatga ega bo‘lgan kompleks ta’lim-
tarbiya jarayonidir. Bu jarayonning asosini tashkil etuvchi bolalarning harakat faoliyati
jismoniy rivojlanishga, harakat ko‘nikmalari va jismoniy sifatlarning shakllanishiga,
organizmning funksional faoliyatini oshirgan va emotsional quvnoqlik tuyg‘ularini
kuchaytirgan holda salomatlikni mustahkamlashga ijobiy ta’sir etadi. Harakatli
o‘yinlar jismoniy tarbiyaning asosiy vositalari va metodlaridan biri sifatida yuqgorida
sanab o‘tilgan vazifalarni samarali hal etishga yordam beradi.

Harakatli o‘yinlarni o‘tkazishda erishiladigan sog‘lomlashtirish samarasi
bolalarning o‘yin faoliyati jarayonida yuzaga keladigan va bola psixikasiga yaxshi
ta’sir etadigan ijobiy emotsiyalar bilan uzviy bog‘ligdir. Emotsional ko‘tarinkilik
bolalarda barcha uchun umumiy bo‘lgan maqgsadga erishishga intilish uyg‘otada va u
vazifalarni aniq tushunishda, harakatlarning o‘zaro mosligida, fazoda va o‘yin
sharoitlarida aniq mo‘ljal olishda, topshiriqlarni tezlashtirilgan sur’atda bajarilishida
ifodalanadi. Bolalarning magsadga erishishga nisbatan kuchli ishtiyoqi va zavqli
intilishi asnosida turli to‘siglarni yengib o‘tishga yordam beruvchi irodaning roli
oshadi.

Harakatli o‘yinlar bolalar tomonidan avval egallangan harakat ko‘nikmalarini
takomillashtirish va jismoniy sifatlarni tarbiyalash metodi bo‘lib xizmat qiladi. O‘yin

jarayonida bola o‘z e’tiborini harakatni bajarish usuliga emas, balki magsadga
erishishga qaratadi. U o‘yin shartlariga muvofiq harakat giladi, bunda chaqqonlik
ko‘rsatadi va shu asnoda harakatlarni takomillashtiradi. Shuning uchun, masalan,
«Bo‘ri jarlikda» o‘yini bolalar yugurib kelib uzunlikka sakrashni bilib olganlaridan
keyin beriladi. Harakat faoliyati sifatida harakatli o‘yin muayyan maxsus
xususiyatlarga ega: u boladan signal va o‘yinda to‘satdan bo‘ladigan o‘zgarishlarga
tezda javob berishni talab giladi. O‘yinda yuz beradigan turli vaziyatlar, harakatlar
muskul tarangligi darajasining o‘zgarishi zaruratini keltirib chigaradi. Masalan
«Tuzog» o‘yinida har bir bola boshlovchi harakatini digqat bilan kuzatib borishi lozim:
boshlovchi unga yaginlashganda garama-qarshi tomonga shitob bilan qochib o‘tadi;
o‘zini xavfsiz sezgach, sekin harakat qilib, to‘xtab turadi; boshlovchi yaqinlashganda
yana harakatini tezlashtiradi. Deyarli har bir harakatli o‘yinda harakatlar va bolalar
harakatiga oid signallar mavjud. Bunday aktiv harakat faoliyati bola qo‘zg‘olish va
tormozlanish jarayonlarini takomillashtirgan va muvozanatlashtirgan holda nerv
tizimni mashq qildiradi, shuningdek kuzatuvchanlik, topqirlik, o‘zgaruvchan atrof-
muhitda mo‘ljal olish qobiliyati, yuz bergan mushkul holatdan qutilish yo‘lini topish,
tezda qaror gabul gilish va uni amalga oshirish, botirlik, chaggonlik tashabbus
ko‘rsatish, maqgsadga erishishning mustaqil usulini tanlashni tarbiyalaydi.

Xulosa qilib shuni aytamanki hamma bolalarning faol bo‘lishiga harakat qilishi
kerak. Bolalar fagat sport o‘yinlari elementini o‘zlashtirib olishlari emas, balki ularning
asosiy goidalarini foydalanayotgan sport inventarlarining qismlari nomini, ularni
asrab-avaylab saqlashni bilishlari lozim. Agar tarbiyachining o°zi sport o‘yinlarida faol
ishtirok etsa, bolalarning xatti-harakatiga rahbarlik qilsa, sport o‘yinlariga o‘rgatish
ancha tezlashadi.

